MINUTI	


KAMRA TAD‑DEPUTATI


IT‑TNAX‑IL PARLAMENT


KUMITAT PERMANENTI DWAR IL‑KONTIJIET PUBBLIĊI


LAQGĦA NRU. 81


It-Tnejn, 14 ta’ Diċembru, 2015

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-7:17p.m.

L‑Onor. Tonio Fenech ippresjeda.


PREŻENTI

L-Onor. Chris Agius (Segretarju Parlamentari għar-Riċerka, Innovazzjoni, Żgħażagħ u Sport); l-Onor. Jason Azzopardi (sostitut); l-Onor. Deo Debattista (sostitut), l-Onor. Joe Farrugia (sostitut) u l-Onor. Beppe Fenech Adami (sostitut) kienu preżenti.

Preżenti wkoll kien hemm is-Sur Anthony C. Mifsud, Awditur Ġenerali, is-Sur Charles Deguara, Deputat Awditur Ġenerali u s-Sur Kevin Mahoney, Segretarju Permanenti fil-Ministeru għall-Intern u Sigurtà Nazzjonali.


TALBA

L-Iskrivan tal-Kumitat qal it-talba.


MINUTI 

Il-Minuti tal-Laqgħa Nru. 77 li saret fid-9 ta’ Novembru 2015, ġew konfermati.  


KORRISPONDENZA

Iċ-Chairman qara l-ittra mibgħuta lilu mill-Onor. Owen Bonnici, l-Onor. Edward Zammit Lewis u l-Onor. Chris Agius, Membri tal-Kumitat, fejn għarrfuh li l-Gvern kien qed jilqa’ t-talba tal-Oppożizzjoni, kif irrappurtat fl-istampa fit-18 ta’ Novembru 2015, sabiex l-Awditur Ġenerali jinvestiga l-ħruġ ta’ viżi lil persuni Alġerini bejn Marzu 2014 u Settembru 2015 u fejn indikaw ukoll it-termini ta’ riferenza.

Iċ-Chairman informa lill-Kumitat li huwa kien se jgħaddi din it-talba lill-Awditur Ġenerali sabiex jikkunsidraha skont il-liġi  u li ma kienx il-każ li l-Kumitat jagħti xi struzzjonijiet jew li jindika termini ta’ riferenza lill-Awditur Ġenerali f’dan ir-rigward.


SKRUTINJU DETTALJAT TAL-KUNTRATT LI SAR MA’ HENLEY AND PARTNERS DWAR L-INDIVIDUAL INVESTOR PROGRAMME (KONT.)

Il-Ministru għall-Ġustizzja, Kultura u Gvern Lokali, l-Onor. Owen Bonnici, stqarr li ma kienx hemm oġġezzjoni li d-dokument imsejjaħ Submission Requirements Dossier tal-Individual Investor Programme maħruġ mill-Ministeru għall-Intern u s-Sigurtà Nazzjonali u datat il-21 ta’ Ġujnu 2013 (Dok 119)  ikun disponibbli fuq is-sit tal-Kumitat Permanenti dwar il-Kontijiet Pubbliċi.  
  
Il-Kumitat sema’ x-xhieda tal-Ministru għall-Ġustizzja, Kultura u Gvern Lokali.

Fi tmiem il-laqgħa, iċ-Chairman iddikjara li s-smigħ tax-xhieda f’dan il-każ kien ġie konkluż u rrimarka li fil-fatt kienu saru ħames laqgħat minflok it-tlieta ppjanati.

Iċ-Chairman informa li eventwalment huwa kien se jipproponi għall-konsiderazzjoni tal-Kumitat rakkmandazzjonijiet dwar l-għoti ta’ konċessjonijiet simili.

Iċ-Chairman ħeġġeġ lill-Kumitat dwar il-Kontijiet Pubbliċi, kif kompost biex jikkonsidra r-rapport tal-Awditur Ġenerali dwar il-fuel procurement tal-Enemalta, sabiex jiskeda x-xogħol tiegħu b’mod li jikkonkludi d-diskussjoni dwar dan ir-rapport mill-aktar fis u dan sabiex is-sena d-dieħla l-Kumitat jikkonċentra l-ħidma tiegħu fuq l-eżami tar-rapporti magħmula mill-Awditur Ġenerali, partikolarment ir-rapport annwali dwar il-kontijiet pubbliċi.   
  
Fit-8:34 p.m. iċ-Chairman aġġorna l-Kumitat għal data u b’aġenda li kellhom jiġu komunikati aktar ‘il quddiem. 



							JOHN VELLA
							SKRIVAN TAL‑KUMITAT


KONFERMATI




							ONOR. TONIO FENECH, M.P.
							PRESIDENT TAL‑KUMITAT

